
 
Pou Piblikasyon Imedya: 09/06/2025  GOUVÈNÈ KATHY HOCHUL 

 
 

GOUVÈNÈ HOCHUL ANONSE KONFIMASYON PÒS DIREKTÈ AK PREZIDAN NAN 
GOUVÈNMAN ETA A  

  
Sena Eta Nouyòk la konfime Joshua Norkin pou l sèvi kòm Direktè Biwo Bidjè 

Otorite Eta  
  

Sena Eta Nouyòk la konfime Jessica García pou l sèvi kòm Prezidant Konsèy 
Kontwòl Kanabis la  

  
  
Gouvènè Kathy Hochul anonse jodi a konfimasyon pòs direktè ak prezidan nan 
gouvènman Eta Nouyòk la. Sena Eta Nouyòk la te konfime Joshua Norkin pou l sèvi 
kòm Direktè Biwo Bidjè Otorite Eta a. Anplis de sa, Sena Eta Nouyòk la konfime Jessica 
García pou l sèvi kòm Prezidant Konsèy Kontwòl Kanabis la.  
  
"Nouyòkè yo merite gen pi bon moun ak moun ki pi entelijan yo k ap sèvi yo, k ap travay 
pou fè Nouyòk vin pi an sekirite, pi abòdab, ak pi bon pou viv — de moun sa yo pral fè 
sa menm," Gouvènè Hochul te deklare. "Administrasyon mwen rete trè konsantre sou 
asire se moun ki gen eksperyans k ap sèvi nan tout nivo gouvènman an, pou bay sèvis 
pou fanmi atravè tout eta a."  
  
Enfòmasyon sou Direktè Joshua Norkin  
Sena Eta Nouyòk la te konfime Joshua Norkin nan dat 9 jen pou l sèvi kòm Direktè 
Biwo Bidjè Otorite Eta a. Joshua Norkin anvan sa te sèvi kòm Asistan Konseye Legal 
Gouvènè a anvan yo te monte li kòm Konseye Adjwen Gouvènè a an 2022, epi kòm 
Konseye Prensipal Gouvènè a an 2024. Kòm Konseye Adjwen Konseye Gouvènè a, 
Joshua te sipèvize prezantasyon, negosyasyon, ak desizyon tout lejislasyon nan non 
Chanm Egzekitif la.  
  

Mesye Norkin te pratike dwa nan sektè prive ak sektè òganizasyon san bi likratif depi 
2008. Joshua Norkin te jwenn diplòm Doktora nan Dwa li nan University of Denver 
Sturm College of Law.  
  
Enfòmasyon sou Prezidant Jessica García  
Anplis de sa, Sena Eta Nouyòk la konfime Jessica García nan dat 9 jen pou l sèvi kòm 
Prezidant Konsèy Kontwòl Kanabis la. Jessica García te sèvi kòm manm Konsèy 
Kontwòl Kanabis la depi 2021.  



  
Jessica García se Asistant Prezidan Sendika Retail, Wholesale and Department Store 
Union (RWDSU), ki se yon òganizasyon sendika nasyonal ki reprezante travayè k ap 
travay nan chèn apwovizyònman pwodui alimantè yo, ansanm ak travayè k ap travay 
nan magazen vant an detay ki pa vann pwodui alimantè yo ak nan swen sante. Avan sa 
li te sèvi kòm Direktris Politik Adjwen pou RWDSU, kote li te travay pou fè vanse ajanda 
lejislativ ak politik sendika a. Anplis de sa, Jessica García sèvi kounye a kòm Prezidant 
Konsèy Administrasyon Komite Nouyòk pou Sekirite ak Sante Okipasyonèl epi kòm 
manm Pwojè Safe Passage. An 2021, Sekretè Travay Etazini nonmen li pou l sèvi kòm 
manm nan Komite Nasyonal Konsiltatif sou Sekirite ak Sante Okipasyonèl (National 
Advisory Committee on Occupational Safety and Health, NACOSH). Jessica García 
jwenn diplòm Lisans li nan Antwopoloji nan Harvard University ak yon diplòm Metriz nan 
Travay Sosyal nan Hunter College School of Social Work.  

